
Prakata

Alhamdulillah, segala puji-pujian kepada Allah SWT di atas segala
kurniaan nikmat-Nya. Selawat serta salam buat junjungan mulia Nabi
Muhammad SAW pembawa rahmat sekalian alam. Salam dan sejahtera
buat Ahl al-Bayt dan Ashab baginda SAW yang senantiasa berada di bawah
naungan rahmat Allah SWT.

Bersyukur ke hadrat [lahi dengan limpah kurnia dan izin-Nya, karya ini
dapat disiapkan dengan baik dan dapat dipersembahkan kepada khalayak
umum. Penghasilan buku Pemikiran Hadis dalam Wacana Semasa sesuai
dan tepat pada masanya ketika minat dan kecenderungan masyarakat
Islam terhadap ilmu hadis semakin meningkat. Sekalung penghargaan
diucapkan kepada semua pensyarah Pusat Kajian al-Quran dan al-Sunnabh,
Fakulti Pengajian Islam dan semua kakitangan Perpustakaan Tun Seri
Lanang, Universiti Kebangsaan Malaysia (UKM) yang banyak membantu
penerbitan karya ini.

Sekalung penghargaan juga ditujukan kepada pihak UKM dan Fakulti
Pengajian Islam yang berbesar hati menerima dan menaja karya ini untuk
diterbitkan di bawah Dana Penerbitan Islam FPI 2024.

Melalui projek penyelidikan yang dijalankan, banyak maklumat
dan penemuan baru berjaya diperoleh terutama berkaitan dengan realiti
penyelidikan hadis dan perkembangannya di Malaysia. Kepentingan
dalam memahami sunnah dengan metodologi sebenar adalah sangat
dititikberatkan sejajar dengan pemahaman sahih terhadap tafsiran ayat-ayat
al-Quran. Demikian juga sunnah hanya dapat difahami dan dikeluarkan
pemahaman (figh al-Hadis) yang benar berasaskan kepada kelompok yang
berautoriti, iaitu dalam kalangan ulama hadis yang mahir akan selok belok
mustalah dan pengajian hadis.

Buku Pemikiran Hadis dalam Wacana Semasa ini sesuai untuk
dijadikan bahan rujukan bagi beberapa subjek yang ditawarkan di Pusat
Kajian al-Quran dan al-Sunnah, Fakulti Pengajian Islam, UKM, iaitu Kajian
Hadis Golongan Menyeleweng, [lmu Takhrij, Manahij al-Muhaddithin,
Sikap Orientalis terhadap al-Quran dan al-Sunnah dan Kajian Tafsir dan
Hadis di Nusantara.

Semoga segala perbincangan yang telah dikemukakan di dalam buku
ini dapat dimanfaatkan bersama ke arah mengangkat lagi martabat Islam
serta memperkembangkan lagi pengkajian ilmu untuk manfaat bersama.
Diharapkan segala perbahasan yang dipaparkan mendapat keberkatan
Allah SWT dan memberikan sumbangan dalam membangunkan umat
Islam dengan jayanya. Akhir kalam, semoga buku ini bermanfaat sebagai
panduan pembaca dan umat Islam seluruhnya. Kami berdoa agar Allah
SWT memberkati usaha ini agar menjadi manfaat kepada Islam dan Umat
Islam sejagat serta menjadi amalan kebajikan untuk kami dan seluruh
penyumbang bab dan juga untuk mereka yang menjayakannya di akhirat
kelak.

Mohd Farhan Md Ariffin
Fadlan Mohd Othman
Latifah Abdul Majid



